
Miljørapporten for 2017 gjev eit innblikk i arbeidet vårt 
med ulike miljøoppgåver for forsvarssektoren gjennom 
året som har gått. Forsvarsbygg har ei omfattande og mange-
arta verksemd. Vi har dermed mange ulike miljøaspekt å 
ta omsyn til. Dette gjer miljøoppfølging til ei viktig og 
utfordrande oppgåve. 

Forsvarsbygg er Forsvarsdepartementet sitt verkemiddel. 
Samfunnsoppdraget vårt er planlegging, anskaffing, drift og 
avhending av forsvarssektoren sine eigedomar, bygg og anlegg. 
Slik stør vi opp om målet om å etablere eit godt forsvar i 
både fredstid, krise og krig. Forsvarsbygg har også ansvar 
for å forvalte kulturhistoriske eigedomar i sektoren. 

Det store talet på eigedomar av ulik type som Forsvarsbygg 
forvaltar på vegner av sektoren, gjev ulike ambisjonsnivå på 
forskjellige miljøområde. Der vi har forsvarsspesifikk aktivitet, 
tek vi mål av oss til å ha leiande kompetanse på miljø-
områda for å sikre Forsvaret gode rammer for verksemda 
si. Elles følgjer vi samfunnsutviklinga på miljøområda og er 
ein aktiv bidragsytar på metode- og regelverksutvikling.

Forsvarsbygg er i mål med implementering av miljøstyring 
etter ISO-standarden 14001. På noverande tidspunkt er det 
ikkje aktuelt med ekstern sertifisering, men systemet blir 
drifta på same måte som om vi skulle ha vore sertifiserte. 

Miljøarbeidet vårt sikrar Forsvaret 
gode rammer for verksemda si.

VI TEK VARE PÅ MILJØET

Dette betyr mellom anna at miljø er eit linjeansvar som 
er forankra hos leiinga. Det blir også gjennomført interne 
revisjonar som avdekkjer om vi driftar i samsvar med 
lovkrav og eigne fastsette krav. 

Vi er stolte over å ha nådd målsettingane knytte til energi-
bruk i kontorbygget Visund på Haakonsvern. Bygget stod 
ferdig i 2016 og ifølgje rapport frå ZEB (Zero Emission 
buildings), brukte bygget berre 16,7 kWh pr. kvadratmeter 
det første fulle driftsåret. Bygget gjev oss viktig erfaring 
med korleis reelt energibruk kan bli lågare i framtida, og 
korleis løysingar knytte til prosjektgjennomføring og drift 
kan sørgje for at vi ser effekt på energibruk i bygg over tid. 

God lesing!

Svein Thorbjørn Thoresen
DIREKTØR FORSVARSBYGG

Forsvarsbygg skal leggje til rette for at Forsvaret kan 
utøve verksemda si på kort og lang sikt. Forsvaret har eit 
viktig samfunnsoppdrag som er av ein slik art at det kan 
oppstå ureining, støy og skadar på naturmiljøet. 
Forsvarsbygg jobbar derfor for å redusere eventuell 
negativ miljøpåverknad frå Forsvaret sin aktivitet.

Det er eit mål å redusere negativ miljøpåverknad frå 
forsvarsverksemda, og bidra til gode og kostnadseffektive 
miljøprestasjonar i forvaltninga av eigedomar, bygg og 
anlegg (EBA) i forsvarssektoren. 

Forsvarsbygg har den fremste kompetansen i landet på 
miljøutfordringar frå ureining og støy frå militær aktivitet 
og øvingar. Det blir stilt stadig meir spesialiserte krav til 
sektoren, og det er viktig for Forsvaret sine rammevilkår på 
kort og lang sikt at krava blir varetekne og oppfylte på ein 
god måte. Forsvarsbygg forvaltar EBA i forsvarssektoren 
på vegner av Forsvarsdepartementet, og er den eigedoms-
faglege rådgjevaren for sektoren. Vi forvaltar til saman 
13 096 bygg og anlegg, med eit bruttoareal på cirka 4,1 
millionar kvadratmeter. Bygningsmassen består i hovudsak 
av forlegningar, messer, lager- og vedlikehaldsbygg, strids- 
og forsvarsanlegg, administrasjonsbygg og utdannings- og 
øvingsanlegg. 

I tillegg forvaltar vi totalt 1 689 086 dekar grunneigedom 
på vegner av forsvarssektoren der 494 706 dekar er eigd 
grunn. Sektoren disponerer i tillegg 1 194 380 dekar grunn-
eigedom gjennom tomtefeste og andre typar rettsklausular. 
Dette er eigedomar som er eigde av andre. Her finn vi store 
naturområde som mellom anna blir brukte av Forsvaret til 
skyte- og øvingsfelt (SØF).

Forsvarsbygg samarbeider med Forsvaret og andre aktørar 
internt i forsvarssektoren, men vi har også samarbeid og 
utviklingsarbeid med private og andre offentlege aktørar og 
styresmakter.

FORSVARSBYGG SIN MILJØSTRATEGI

Ei hovudoppgåve for etatane i forsvarssektoren er å ha 
kontroll på miljøpåverknaden sin og redusere og førebyggje 
negativ miljøpåverknad. Etatane skal ha kunnskap, og 
bruke denne til kontinuerleg forbetring av miljøprestasjonen. 
Miljømål skal setjast og handlingsplanar utarbeidast med 
bakgrunn i vesentlege miljøaspekt for eiga verksemd. 
Forsvarsbygg skal syte for miljøriktig planlegging, utvikling og 
forvaltning av EBA i forsvarssektoren for å sikre heilskaplege 
og stadig betre miljøprestasjonar. For å sikre forbetringar i 
arbeidet med miljøet i desse områda, utarbeidde vi i 2015 
ein miljøstrategi for perioden 2016–2020. Strategien viser 
retning innanfor tre utpeikte hovudområde for verksemda vår:

KLIMA, ENERGI OG AVFALL – RESSURSBRUK
Som ein av dei største offentlege eigedomsaktørane i Noreg 
har Forsvarsbygg eit stort ansvar for å redusere ressursbruken 
i sektoren, under dette energibruk og klimagassutslepp. 
Ressursbruk og kjeldesortering, samt gjenvinning av avfall, 
må vurderast heilskapleg for verksemdene i sektoren. 
Utbygginga av flystasjonen på Ørland for nye F-35 kampfly 
er det største prosjektet som går føre seg i Forsvarsbygg 
for tida. Byggjeverksemda kjem inn på mange miljøaspekt 
både i planlegging og gjennomføring. Til dømes energikrav 
til bygg, avfall og materialval. Leiargruppa i Forsvarsbygg 
gav i 2017 si tilslutning til Eigedomssektoren sitt vegkart 
mot 2050. Dette vegkartet gjev norske eigarar og forvaltarar 
av yrkesbygg ei tilråding om tiltak på lang og kort sikt for 
at eigedomssektoren skal bidra til eit berekraftig samfunn 
i 2050. 

UREINING OG STØY – MILJØPÅVERKNAD
Verksemda til Forsvaret kan påverke miljøet gjennom ureining 
og støy. Verksemda må drivast innanfor gjeldande rammeverk 
og gå føre seg slik at vi unngår skadar og utslepp. Samtidig 
må Forsvaret ha gode rammevilkår. Forsvarsbygg jobbar 
med dette gjennom å etablere reguleringsplanar og utslepps-
løyve i samarbeid med Forsvaret. Det blir arbeidd med å 
setje vilkår for 16 skyte- og øvingsfelt innanfor tema støy, 
ureina grunn og vatn, natur-mangfald og kulturminne. 

NATURMILJØ OG KULTURVERDIAR 
– SAMFUNNSBIDRAG
Forsvarssektoren gjev eit viktig samfunnsbidrag gjennom å 
ta vare på naturmiljøet og skapar nytt liv på historisk grunn 
ved å gje ålmenta tilgang til kulturminne og kulturmiljø. Vi 
sikrar at naturmangfaldet ikkje går tapt og at kulturhistoriske 
verdiar kan formidlast. Forsvarsbygg varetek avhending av 
EBA som forsvarssektoren ikkje lenger har bruk for. Av-
hending kan vere sal, riving eller sanering (eksplosivrydding, 
opprydding av skrot og ureining) av tidlegare skyte- og 
øvingsfelt. Innanfor dette området ligg også restaurering 
og tilbakeføring av grunnareal til samfunnet der Forsvaret 

ikkje lenger har aktivitet. Dette er viktige område for mange 
kommunar som kan gjenbrukast til utbygging eller frilufts-
område. 

Eitt av dei største prosjekta som går føre seg på dette området, 
er tilbakeføringa av Hjerkinn skyte- og øvingsfelt. Det går i 
tillegg føre seg omfattande aktivitet med opprydding i fleire 
nedlagde skytefelt. For detaljar om dei ulike miljøområda 
viser vi til kapittel to der desse er skildra i meir detalj. 

OPPFØLGING AV RETNINGSLINJER FOR MILJØSTYRING 
I FORSVARSSEKTOREN
Miljøarbeidet vårt baserer seg på mål og retningslinjer for 
forsvarssektoren og krav frå offentleg regelverk. Systemet 
vårt for miljøstyring følgjer til kvar tid den gjeldande inter-
nasjonale standarden NS-EN ISO 14001 Leiingssystem for 
miljø. Forsvarsbygg har ikkje hatt ein tredjepartskontroll 
av miljøstyringssystemet, men vår eiga evaluering viser at 
verksemda blir drifta i tråd med krava i standarden. 

Av felles miljøaspekt i forsvarssektoren er etablering, drift 
og avhending av EBA, aktivitet i skyte- og øvingsfelt, styrke-
produksjon, øving og operativ verksemd mest aktuelle for 
Forsvarsbygg. Satsingsområda i sektoren som treffer vårt 
ansvar innanfor miljø er: 

 z Klima og energi
 z Anskaffingar
 z Ureining av miljøet
 z Skyte- og øvingsfelt og andre eigedomar
 z Avfall
 z Forsvarssektoren sine kulturminne og kulturmiljø

I 2017 vart det halde miljørevisjonar på temaa anskaffingar, 
kompetanse og utsleppsløyve. Revisjonane gjev oss god 
innsikt i statusen for dei aktuelle temaa. Resultata er nyttige 
for å finne forbetringsområde og eventuelle kritiske manglar.

Leiinga hadde ein gjennomgang i mars 2017. Det vart då 
sett på oppfølging av tidlegare vedtak, prestasjonen i verk-
semda vart evaluert i forhold til miljøstrategien, og det vart 
vurdert behov for endringar og forbetringar. Eit oppfølgjande 
møte med fokus på nullutslepp i byggjebransjen vart gjennom-
ført i november. Her gav leiargruppa tilslutning til Vegkart 
for eigedomssektoren mot 2050. 

Mauken Blåtind skyte- og øvingsfelt

Setermoen skyte- og øvingsfelt

Halkavarre skyte- og øvingsfelt

Høybuktmoen skyte- og øvingsfelt

Nyborgmoen skytefelt

Heggmoen skytefelt

Kvenvik skytefelt

Skarsteindalen

Sørlia skyte- og øvingsfelt

Stokviken skytefelt

Ramnes skyte- og øvingsfelt

Reinmoen øvingsområde

Trondenes skyte- og øvingsfelt

Elvegårdsmoen skyte- og øvingsfelt

Råvatn skytebaneanlegg

Skarbergneset skytefelt

Lyngvær

Grønnstabben

Øvingsområder

Region nord

Region Hålogaland

SKYTE- OG ØVINGSFELT pr 1.1.2018

Miljøarbeidet i Forsvarsbygg byggjer på mål, ambisjonar 
og føringar gjevne i retningslinjer for miljøstyring i 
sektoren, i oppdragsskriv frå Forsvarsdepartementet, og 
lov-, forskrifts- og konsesjonskrav. I tillegg har vi fastsett 
ambisjonar og mål i miljøstrategien til Forsvarsbygg. 
I dette kapittelet skriv vi om korleis vi har jobba for å 
oppfylle krav, ambisjonar og mål i året som har gått og 
fortel om milijøarbeid vi held på med. 

Forsvarssektoren har over mange år arbeidd med å fase 
ut bruk av fossilt brensel til oppvarming. Meir miljøvenlege 
energiberarar kjem til erstatning og vil vere eit viktig og 
effektivt tiltak for å redusere utslepp av klimagassar frå 
verksemda. Fjerning av all bruk av fossil oppvarming innan 
2020 er framleis prioritert for å oppfylle framtidige og 
strengare forskriftskrav. Det er framleis over 40 små og 
store prosjekt som skal gjennomførast i løpet av perioden. 
Nokre av dei store prosjekta har så lang gjennomføringstid 
at vi truleg ikkje vil vere heilt i mål innanfor fristane.

Forsvarsbygg jobbar også med å redusere klimabelastninga 
frå bygg- og anleggsbransjen innanfor fleire område. Klima-
belastning frå produksjon av byggjemateriale er eit viktig 
tema i tillegg til energibruk. Kampflybaseprosjektet har sett 
maksimale utsleppskrav til dei viktigaste byggjemateriala, 
inklusive betong. Resultat frå skvadronbygget viser at valde 
materiale har lågare utslepp enn referanseverdiar frå nett-
staden klimagassregnskap.no. Størst reduksjon er vist for 
betong, armering og stålstandarar. For betong er utsleppa 
til dømes 37 prosent lågare enn referanseverdien. 

ENERGILEIING
Redusert energibruk er ein viktig ambisjon for forsvars-
sektoren og Forsvarsbygg. Sektoren avslutta ved utgangen 
av 2016 prosjektet Energileiing fase II (2012–2016). Resultat-
kravet for 2016 var ein reduksjon på 93 gigawatt-timar 
(GWh). Ved årsslutt 2016 viste resultatet ein reduksjon på 
136 GWh. Det utgjer ein reduksjon tilsvarande forbruket til 
6 800 norske husstandar. Resultata frå energileiings-
prosjektet er svært gode og viser kva som er mogleg å oppnå 
ved målretta satsing på tekniske tiltak, energioppfølging 
av drifta, og energileiingskultur hos brukarar  og tilsette. 
Satsinga har god indirekte miljøeffekt, og gjev i tillegg eit 
effektivt bidrag til kontroll på forsyningskostnader for 
Forsvaret. Det er viktig å halde fram med energileiing for å 
ta vare på oppnådde resultat i framtida. 

I 2017 vart det ikkje investert i nye tekniske tiltak på energi-
leiing. Tekniske tiltak og energioppfølging er dei viktigaste 
bidraga for å halde kontroll på utviklinga og redusere 
totalforbruket av energi. Etter avtale med Forsvaret vart det 
i 2017 investert i energioppfølgingsarbeid og ressursar til 
oppfølging av energibruk/energileiing. Dette vart finansiert 

av Forsvarsstaben med 15 millionar kroner gjennom 
forsyningsavtalen. Oppdraget var å halde energibruken 
innanfor null til tre prosent auke. Erfaringstal utan EOS 
(energioppfølgingssystem) tilseier ein årleg auke i energi-
forbruket på opp mot ti prosent. Årsresultatet for 2017 for 
alle energiberarar viser ein reduksjon på 0,35 prosent i total 
energibruk (inklusiv energibruk til både bygg og prosess). 
Resultata stadfester at EOS-system og energioppfølging har 
ein nytteverdi både miljø- og kostnadsmessig. Noko av ned-
gangen kjem av effekten av investeringar i tekniske tiltak 
som vart ferdigstilt seint i 2016.

ENERGIFORBRUK
Forsvarsbygg registrerer årleg alt innkjøp og forbruk av 
energi. Vi gjer også ei konvertering av tala til KWh for å 
kartleggje korleis vi totalt sett brukar energien i bygg og 
anlegg. Forsvarsbygg kjøpte inn totalt 545,68 GWh frå 
straumselskap i fjor. Straum utgjer 80,9 prosent av total-
forbruket som inkluderer bygg og prosess. Fornybar energi 
og fjernvarme utgjer til saman 15,3 prosent av totalforbruket 
i 2017. Det er eit mål å auke delen fornybar energi, og for 
2016 utgjorde delen fornybar energi (bio- og fjernvarme) 
totalt 13,6 prosent. Fyringsolja som vart kjøpt inn (2 514 
kubikkmeter) utgjer totalt 3,7 prosent av all energi som vart 
kjøpt inn i 2017. Forsvarsbygg har ikkje direkte forbruks-
målingar på kvar enkelt av dei gjenståande oljefyrings-
anlegga, men vi legg til grunn at innkjøpet i hovudsak 
svarar til forbruket i innkjøpsåret.

KLIMA, ENERGI OG AVFALL

Det er viktig å sjå på energibruken over fleire år for å følgje 
forbruksutviklinga og energireduksjon som ei følgje av 
energieffektivisering. Dersom tala skal samanliknast over 
fleire år, må dei justerast for aktivitet og graddag-korrigerast. 
Dette vil seie å korrigere for temperaturar og talet på statistisk 
berekna fyringsdøgn gjennom året. 

AVFALL I SEKTOREN
Sorteringsgraden for næringsavfall som blir handtert via 
kontraktane og systema til Forsvarsbygg (mengd utsortert 
avfall kontra restavfall) vart i 2017 på 62 prosent. Total 
mengd næringsavfall var cirka 15 000 tonn. Det utgjer ein 
liten auke samanlikna med 2016. 

I 2017 har det, til liks med 2016, vore særleg fokus på syste-
matisering av avfallshandteringa. Dette inkluderer etable-

ring av avfallsplanar, Håndbok for farlig avfall, sortering-
rettleiar og digitale avfallskart. Det er gjort presiseringar og 
avklaringar i styrande dokument og avtalar mellom Forsvaret 
og Forsvarsbygg. 

Det har vore fokus på at Forsvarsbygg har god oppfølging og 
dialog med renovatørar lokalt. Det er jobba systematisk med 
identifisering og implementering av forbetringstiltak. 
Forbetringsarbeidet vil halde fram i 2018 med fokus på 
å informere brukarar om rutinar for avfallshandtering gjennom 
ein avfallskampanje. Avfall frå byggje- og riveprosjekt har 
ein høg sorteringsgrad. I 2017 oppnådde vi 97 prosent.

GRADDAGSKORRIGERT FORBRUK
Graddagstal for Noreg for 2017 er nytta (graddagstal 4002). 

Graddagstalet for eit døgn er definert som talet på gradar døgn-
middeltemperaturen ligg under 17 °C. Energibruken er temperatur-
korrigert ved å graddagskorrigere den delen av den totale energi-
bruken i bygget som er temperaturavhengig. Dette gjer vi for kvart 
bygg ut frå forholdet mellom graddagstalet i det aktuelle året og 
tilhøyrande normal. Føremålet med temperaturkorrigert forbruk er 
å kunne samanlikne energibruk mellom år.

UTVIKLING FOR INNKJØPT VOLUM FYRINGSOLJE
Utviklinga for innkjøpt volum fyringsolje viser ein nedgang for 2017. 
Forsvarsbygg måler ikkje forbruk på alle oljetankar gjennom året, og 
det blir lagd til grunn at innkjøpt volum i hovudsak tilsvarer faktisk 
forbruk. 

TAL PÅ ENERGIBRUK

2017 2016 2015 2014 2013 2012

Forbrukstal i GWh
674,3 676,7 660,5 660,1 730,6 718,9

Graddagskorrigert 
forbruk 678,1 678,9 674,5 684,8 719,6 701,6

2017 2016 2015 2014 2013 2012

Innkjøpt volum 
fyringsolje (m3) 2514,6 3680,3 3840 4056,7 7028,1 7 943,5

Delen av total 
energibruk (%) 3,7 5,4 5,8 6,1 9,6 11 

Energi og 
ressursbruk

Forsvarets logistikkorganisasjon (FLO) sitt nye 
administrasjonsbygg på Haakonsvern vart i 2017 tildelt 
pris for Noregs mest energieffektive kontorbygg i drift.

VISUND – HAAKONSVERN

Ifølgje rapport frå ZEB brukte bygget berre 16,7 kWh/m2 
det første fulle driftsåret. Visund, som administrasjonsbygget 
heiter, er på 2200 m2 og rommar kontor og arkiv, og nokre 
tekjøken og garderobe.

– Det har gått fem år sidan vi sjølv fekk ei utmerking for 
Miljøhuset GK. Då brukte vi 67 kWh/m2/år og var best 
i klassen. Vi har sidan då kome ned til 66, men 16,7 som 
Visund greier er imponerande. Det er med stor glede vi kan 
gje prisen vidare til Forsvarsbygg, og vi ønskjer å sjå mange 
tilsvarande prosjekt framover, seier Bjørn-Osvald Skandsen 
som er marknadsdirektør i GK. 

FLEIRE SMARTE LØYSINGAR
– Vi har berre brukt hyllevarer i prosjektet, seier Veidekkes 
prosjekteringsleiar Bjarte Hårkalu som har vore sentral i 
prosjektet frå deira side i tre år. Dette har fungert veldig 
bra, og vi er godt nøgde med resultatet. 

Forutan at bygningskroppen er svært tett, har det vorte 
gjort nokre smarte grep:

 z Behovsstyrt ventilasjon og lysstyring med høg grad  
av automatisering

 z Ventilasjonsaggregat er plasserte med omsyn til å  
redusere føringsvegar, «kortreist luft»

 z Forvarming av tappevatn
 z Vaskemaskiner får tilført forvarma vatn
 z Overskotsproduksjon frå solcelleanlegget blir brukt  

av nabobygga
 z Todelte utvendige persienner (slepper inn lys øvst,  

men blokkerer innstråling elles)

– Bygget er også utrusta med solceller på taket. Økonomisk 
sett har vi halde oss på eit fornuftig nivå. Vi har estimert ein 
meirkostnad, inklusive solceller, på cirka 2300 kr/m2 i forhold 

til TEK10-krav, seier Arild Lunde, prosjektleiar i Forsvarsbygg 
og ei av eldsjelene bak bygget.

VISUND DRIV SEG SJØLV MED MODERNE SD-ANLEGG
Bygget har eit moderne SD-anlegg som kan overvake og 
styre det aller meste av teknikk i bygget.

– Driftsfolka er nøgde. Vi har full oversikt over driftstilstan-
dane til teknikken og ser temperatur og lufttilførsel i kvart 
rom. No som anlegget er innkøyrt, driv det seg nesten sjølv. 
Vi har generelt svært få problem, held Lunde fram.

VIL VELJE LED NESTE GONG
Bygget var designa til å ha ein innetemperatur på 21 gradar 
heile året. Dette har dei ikkje halde seg til.

– Vi skjønte raskt at 21 gradar vart for kaldt, seier Lunde. 
I dag har vi temperaturar på 22,5–23 gradar, noko dei 
tilsette er meir nøgde med, seier Lunde. Forsvarsbygg 
reknar med at denne temperaturauken har kosta om lag 2 
kWh/m2 per år. Dei har også brukt meir energi på lys enn 
opphavleg tenkt.

– Det var ei brytingstid då bygget vart prosjektert. LED var 
kome, men var framleis i dyraste laget. Vi ser at det går 
mykje energi til lys, meir enn vi hadde berekna. Vi kunne 
spart mykje med LED, seier Lunde.

– Med Visund har vi bevist at det er mogleg å byggje energi-
effektive bygg i Bergens-området innanfor ei akseptabel 
kostnadsramme, fortel prosjektleiar Linda Løtvedt Aas i 
Forsvarsbygg. Eg reknar med at vi vil sjå til røynslene med 
Visund i mange av dei komande prosjekta vi skal i gang 
med. Dette prosjektet og dette bygget er vi veldig nøgde 
med, avsluttar ho.

Forsvarets logistikkorganisasjon (FLO) sitt nye 
administrasjonsbygg på Haakonsvern vart i 2017 tildelt 
pris for Noregs mest energieffektive kontorbygg i drift.

VISUND – HAAKONSVERN

INTERNKONTROLL MILJØ 
ARBEID FOR Å UNNGÅ AKUTTE UTSLEPP OG UREINING 

Forsvarsbygg skal gjennom proaktivt arbeid og god intern-
kontroll unngå akutte utslepp og kontinuerleg gjennomføre 
førebyggjande og risikoreduserande tiltak. Vi har utført miljø-
risikoanalysar for å avdekkje moglege farefulle situasjonar. 
Analysane har danna grunnlag for risikoreduserande tiltak. 
Risikoanalysar er gjennomførte for både skyte- og øvings-
felt, oljeanlegg, flystasjonar og andre relevante anlegg. 
Det vil bli innarbeidd tiltak i investeringsframlegg og som 
forbetra driftsrutinar.

Vassforskrifta set krav om god miljøtilstand i alle vassføre-
komstar innan 2033. Vi forventar å få krav om tiltak frå 
styresmaktene. Forsvarsbygg gjennomfører dialogmøte  
med alle fylkesmenn og fylkeskommunar for å informere 
om arbeidet vårt med å overvake og redusere ureining frå 
aktiviteten til Forsvaret. I 2017 er fire møte gjennomførte. 
To instansar står att. Forsvarsbygg jobbar også med å avklare 
med Miljødirektoratet kva krav til «god miljøtilstand» som 
skal gjelde. Til dømes skal krav berre unntaksvis gjelde inne 
i aktive skyte- og øvingsfelt. 

LØYVE TIL VERKSEMD ETTER UREININGSLOVA 
(UTSLEPPSLØYVE)

Forsvarsbygg jobbar for å gje Forsvaret berekraftige ramme-
vilkår samtidig som dei andre interessene til samfunnet blir 
varetekne gjennom reguleringsplanar og utsleppsløyve. Det 
blir arbeidd med å setje vilkår for 16 skyte- og øvingsfelt 
innanfor temaa støy, ureina grunn og vatn, naturmangfald 
og kulturminne. 

Fleire reguleringsplanar kom på plass i 2017, og fleire 
søknader om utsleppsløyve blir sende i starten av 2018. 
Forsvarsbygg har i tillegg utarbeidd søknad om revidert 
utsleppsløyve for Regionfelt Austlandet, Rødsmoen og Rena 
leir. I 2017 har Forsvarsbygg skaffa utsleppsløyve for Banak 
flystasjon og Setermoen skyte- og øvingsfelt, og revidert 
løyve for Andøya flystasjon og nytt brannøvingsfelt på 
Ørland flystasjon.

Det er mange krav som skal følgjast i utsleppsløyve, og 
Forsvarsbygg har etablert eit eige system for å sikre god 
internkontroll og einskapleg oppfølging av utsleppsløyve. 

I 2017 vart det jobba spesielt med Setermoen skyte- og 
øvingsfelt, Sørreisa reinseanlegg og Heggelia drivstoff-
emballasje.

HEILSKAPLEGE VURDERINGAR FOR SKYTE- OG 
ØVINGSFELT (SØF)
Forsvarsbygg bruker store midlar på opprydding av skyte- 
og øvingsfelt og ønskjer at omfang av tiltak blir gjort basert 
på heilskaplege tiltaksvurderingar – ikkje ejnsidig på 
ureiningsgrad. Dette vil seie å vurdere fordelar og ulemper 
som tiltak inneber for helse, velferd, naturmiljø, klima og 
samfunnsøkonomi. Forsvarsbygg og Forsvarets forskings-
institutt (FFI) har starta arbeidet med ein rettleiar som 
skildrar metode og nødvendig metodikk for prøvetaking og 
risikovurderingar. Miljødirektoratet har førebels godkjent det 
Forsvarsbygg og FFI har føreslege av metodar som er avgje-
rande for gjennomføring av heilskaplege tiltaksvurderingar.  

STØY FRÅ MILITÆR AKTIVITET
Forsvarsbygg gjennomfører støykartleggingar av skyte-
baner i høve til retningslinje for behandling av støy i are-
alplanlegging, T-1442. Støygrensene for skytebaner vart 
endra i 2016 slik at belastninga som støynivåa represente-
rer, skal harmonisere betre med andre støykjelder med tanke 
på plagegrad (i kor stor grad støyen frå skyteaktiviteten plagar 
dei det gjeld). Dei nye støygrensene er venta å vere ei forbetring. 
Vi har no fått eit betre verktøy for å imøtekome kommunane 
sine behov for arealplanlegging og utbyggingsplanar utan at 
dette går på kostnad av Forsvarets øvingsbehov. Forsvars-
bygg har i 2017 jobba med å oppdatere støysonene omkring 
skytebanene, men det er framleis ein del arbeid som står att 
før alle skytebanene har støysoner etter nye støygrenser. 
Vårt kompetansemiljø på støy har også bidrege til styres-
maktene sitt viktige arbeid med å oppdatere rettleiaren til 
retningslinja T-1442.

MILJØGIFTER 
Forsvarsbygg har gjennom mange år utført kartleggingar 
av forureina grunn og sediment på fleire hundre stader. 
Arbeidet held fram i åra framover. Basert på risiko-
vurderingar har vi sett i verk tiltak ved behov. Ved utvikling 
av nye produkt og stoff kjem det stadig nye kjemikali og 
miljøgifter som vi ikkje kjenner konsekvensane av. Kampen 
mot miljøgifter som påverkar helse og miljø er derfor ein 
stadig pågåande aktivitet. Styresmaktene legg stadig nye 
stoff til på listene sine over forbodne, farlege stoff. Dette er 
tilfelle for PFAS (per- og polyfluorerte alkylstoff). Stoffa vart 
tidlegare nytta i brannskum på brannøvingsfelt blant anna 
ved Forsvaret sine flystasjonar.

FORSVARSBYGG SITT ARBEID MED PER- OG PO-
LYFLUORERTE ALKYLSTOFF (PFOS/PFAS)
Per- og polyfluorerte alkylstoff (PFAS) har vore ein komponent 
i blant anna brannskum, som no er på EU og Miljødirektoratet 

UREINING OG STØY

si «prioritetsliste» over forbodne stoff. Pfos vart forbode i 
2007. Bruk av denne typen brannskum over 50–60 år ved 
øvingar og reelle hendingar har gjort at grunnen ved cirka 
50 norske flyplassar er ureina. Dette inkluderer ti av Forsvaret 
sine flystasjonar.

Forsvarsbygg og AVINOR fekk i 2015 pålegg frå Miljø-
direktoratet om å gjennomføre kartlegging av alle flystasjonar 
med tanke på utleking av desse fluorsambindingane. 
Pålegget omfatta også risikovurderingar og utgreiing av 
tiltaksløysingar som grunnlag for eventuelle tiltak seinare.  
Kunnskap om stoffa sine eigenskapar og biologiske på-
verknad har vore avgrensa. Det finst pr. i dag ingen klare 
kriterium for tiltaksgrenser eller akseptgrenser. Forsvars-
bygg og AVINOR har derfor opplevd noko ulik behandling 
av tiltaksplanar og byggjesaker de PFAS-ureina grunn/vatn 
har vore tema. Det har derfor vore nødvendig å opprette ei 
eiga arbeidsgruppe med både eksterne- og interne ressursar 
i forsvarssektoren, og eit samarbeid med miljøseksjonen i 
AVINOR. Arbeidet blir koordinert med byggjeprosjekt og sal 
av eigedom for å sikre einskapleg behandling av byggje-
søknader og miljømessige tiltaksplanar. 

Forsvarsbygg starta kartlegging av brannøvingsfelt tilbake 
i 2013. Det vart som følgje av pålegg frå Miljødirektoratet, 
og eigne vurderingar av resultat frå grunnundersøkingar 
og vassovervaking, gjennomført meir omfattande under-
søkingar i 2015–2017. Rapportar er sende til Miljødirektoratet. 
Resultata viser diffus spreiing i tillegg til meir konsentrerte 
kjelder knytte til brannøvingsfelt og brannstasjonar. Dette 
utgjer ei kompleks årsak til total utleking. Det blir vurdert 
at fullstendig stopp av utleking ikkje er realistisk. Kostnads-
biletet kan også auke dramatisk ut frå kva ambisjonsnivå 
styresmaktene vel å leggje til grunn for pålegga sine. 

Vi har i 2017 lagt ned mykje arbeid med strategi for å 
prioritere mellom lokasjonar, kvar i området det bør gjerast 
tiltak og effekt kontra sluttresultat pr. investert krone. 
Det er viktig å synleggjere konsekvensar og effektar for å 
oppnå føreseielege rammer for eventuelle pålegg om tiltak. 
Strategien byggjer på ei vektingsmatrise som blant anna tek 
omsyn til risiko knytt til sårbare resipientar, omdømme og 
økonomi i forhold til effekt. Dette gjev oss eit systematisk 
grunnlag for tiltaksplanlegging og viser ein tydeleg samanheng 
mellom kostnader og nytte ut frå faglege vurderingar og 
omsynet til samfunnet. 

Prosjektet har god dialog og godt samarbeid med Miljø-
direktoratet. Vi har fått gode tilbakemeldingar på arbeidet 
som er utført. Vårt bidrag til å auke kunnskapen om stoffa 
sin påverknad i vatn og grunn og utvikling av tiltaksmetodar 
har også fått positive kommentarar. Forsvarsbygg har på 
bakgrunn av dette førebels ikkje fått pålegg om tiltak, men 
har fått høve til å leggje fram tiltaksplanar i tråd med strategien 

for sektoren. Miljødirektoratet tek likevel atterhald om 
seinare pålegg dersom dei meiner det er behov for dette. 

Kartlegging og strategi peikar ut Rygge flystasjon som 
ein lokasjon der tiltak er påkravd og må prioriterast. 
Tiltaksplan for Rygge er utarbeidd og skal leggjast fram 
for Miljødirektoratet for godkjenning i februar 2018. Som 
eit avbøtande tiltak, og i tillegg tilrettelegging for redusert 
spreiingsrisiko, har det vorte etablert eit utvida reinse-
anlegg for grunnvatn. Anlegget vart ferdigstilt i desember 
og blir sett i drift vinteren 2018. Det skal haldast i drift i 
minimum fem år for å redusere spreiing av restureining 
etter tiltak. 

Det ligg føre få utprøvde tiltaksmetodar for handtering av 
PFAS i jord og vatn. Ønskt sluttilstand krev truleg at ein 
kombinerer fleire metodar. Masseutskifting er ein relativt 
utprøvd og sikker metode for å handtere «hot-spots», men 
det er få godkjende mottak med kapasitet og godkjenning 
for høge konsentrasjonar. Forsvarsbygg har i samarbeid 
med ein privat aktør under utvikling ei ny, godkjend oppbe-
varingscelle. Det skal i tillegg vurderast om ein slik metode 
kan nyttast for å isolere ureina masse på lokasjonane. 

Det blir påpeåka at PFAS-kartlegging ved Bodø flystasjon 
er handtert som integrert del av samla miljøkartlegging i 
avhendingsprosjektet og følgjer eigen handlingsplan.

RADON I BYGGA VÅRE
Forsvarsbygg har sidan 2012 kartlagt radonnivå i bygg og 
anlegg der personell oppheld seg meir enn to timar per dag. 
Bakgrunnen for målingane er krav i strålevernforskrifta 
med grenseverdiar for radon. Forsvarsbygg følgjer tilrådingane 
frå Statens strålevern, og gjennomfører radonreduserande 
tiltak ved funn av radonverdiar over tiltaksgrensa på 100 
Bq/m3. Arbeid med tiltak og kontroll-målingar har gått føre 
seg for fullt i fleire år. Kartlegginga i perioden 2012–2016 har 
vist at totalt 981 av totalt 2600 bygg og anlegg har hatt behov 
for vurderingar og radonreduserande tiltak. Per januar 
2018 står det att å friskmelde 50 bygg og anlegg. Radon-
prosjekt held fram med kontrollmålingar og tiltak. Når alle 
bygg og anlegg er friskmelde, held oppfølging av radon fram 
gjennom internkontroll. I praksis jamlege målingar etter 
tilrådingar frå Statens strålevern. 

Mange av dei 50 bygga og anlegga vil friskmeldast i 2018, 
men det vil stå att nokre større fjellanlegg/store anlegg 
etter 2018. Det knyter seg noko uvisse til når dei enkelte 
bygga kan friskmeldast. Tiltak må først vurderast, og dersom 
verdiane ikkje er tilfredsstillande, må vi starte «på nytt» med 
nye målingar og nye tiltak inntil grenseverdien er nådd.

Miljøkartlegging 
og opprydding

Forsvarsbygg gjennomfører miljøopprydding etter Forsvaret 
sin bruk til det nivået som blir fastsett av miljøstyresmaktene. 

Det går føre seg prosjekt fleire stader i landet.

AVHENDING

Forsvarsbygg gjennomfører miljøopprydding etter Forsvaret 
sin bruk til det nivået som blir fastsett av miljøstyresmaktene. 

Det går føre seg prosjekt fleire stader i landet.

AVHENDING

BODØ FLYSTASJON 
Forsvaret skal avvikle drifta si ved Bodø flystasjon med 
gradvis nedtrapping fram mot 2021. I samband med nasjonal 
transportplan (NTP) er det bestemt at det skal byggjast 
ny sivil lufthamn på området. Delar av området skal også 
nyttast til byutvikling. Forsvarsbygg har teke ansvaret for 
å gjennomføre ei grundig miljøkartlegging som ledd i arbeidet 
med å førebu avhending av eigedomen. I 2013 vart det 
gjennomført ei innleiande kartlegging av moglege historiske 
ureiningskjelder og område som potensielt kunne vere ureina. 
I perioden 2014–2017 vart det så gjennomført ei rekkje 
grunn-, sediment-, vass- og biotaundersøkingar. Resultata 
har vist at området er lite ureina sett ut i frå den omfattande 
verksemda som har vore der sidan 1950. 

Påvist ureining er i hovudsak knytt til poly- og perfluorerte 
stoff (PFAS) i tillegg til oljesambindingar og enkelte tungmetall 
nokre få stader. PFAS har vore brukt i brannsløkkingsskum 
ved fleire stader på flystasjonen frå midten på 1960-talet 
og fram til 2013. På bakgrunn av risikovurdering av kjelder, 
spreiing og konsentrasjonar i biota, er det konkludert med 

at det er behov for tiltak i fire kjeldeområde for PFAS. 
Forsvarsbygg vil i 2018 få utarbeidd ein tiltaksplan for 
desse områda og søkje Miljødirektoratet om løyve til 
gjennomføring av tiltak.

OPPSTART AV ARBEID PÅ KJELLER
Kjeller base skal avhendast innan 2023. Ei av oppgåvene 
våre er å rydde og miljøsanere området før eit sal. I 2017 
vart det dermed gjennomført ei innleiande kartlegging 
av moglege historiske ureiningskjelder og område som 
potensielt kunne vere ureina. På bakgrunn av dette vil det 
i 2018 påbyrjast miljøtekniske undersøkingar for å sjå om, 
og i kva grad, grunnen er ureina.

Sjøbotn-oppryd-
ding

Forsvarsbygg har i 2017 rydda opp 
i gamle miljøsynder på sjøbotnen. 

FJERNING AV MILJØGIFTER OG MARITIM FORSØPLING

Forsvarsbygg har i 2017 rydda opp 
i gamle miljøsynder på sjøbotnen. 

FJERNING AV MILJØGIFTER OG MARITIM FORSØPLING

SEDIMENTPROSJEKT LAKSEVÅG I BERGEN
Ubåtbunkeren i Laksevåg vart oppført av tyskarane under 
andre verdskrigen. På 1950-talet overtok det norske 
Forsvaret drifta av ubåtverkstaden i bunkeren. Puddefjorden 
i Bergen var sterkt ureina av tungmetall og organiske 
miljøgifter som kvikksølv, PCB, PAH og TBT. Dette gjorde at 
styresmaktene ikkje tilrådde å ete fisk frå fjorden. Fjorden 
har vore omkransa av fleire skipsverft, verkstader og tung 
industri. Kartlegging viste ureining og at det låg mykje 
skrot på havbotnen utanfor ubåtbunkeren. I tillegg var det 
nødvendig å kartleggje og fjerne eksplosiv som låg att etter 
bombing under andre verdskrigen. 

Forsvarssektoren har gjennom mange år utført under-
søkingar på sjøbotnen og på land for å få oversikt over 
området utanfor ubåtbunkeren i Laksevåg. Det er tidlegare 
gjort tiltak på land. Undersøkingar viste at det var nødvendig 
å gjennomføre skrotrydding, eksplosivrydding og tiltak mot 
miljøgifter på sjøbotnen utanfor ubåtbunkeren. 

Bergen kommune har i mange år arbeidd med kartlegging 
og prosjekt for heile Puddefjorden. I 2017 vart det gjennom-
ført oppryddingsprosjekt i felles regi mellom kommunen 
og forsvarssektoren, for å sikre best mogleg effekt for 
området sett under eitt. Forsvarsbygg har bidrege med 
erfaring og miljørådgjeving til kommunen si opprydding på 
andre område. Nordrevågen vart ferdigstilt i 2017 og heile 
Puddefjorden skal etter kommunen sin plan ferdigstillast 
i desember 2018. Prosjektgjennomføring i felles regi gav 
store økonomiske innsparingar (kostnader til rigg, drift og 
administrasjon).  

I løpet av 2017 har Forsvarsbygg rydda mellom 200 og 
300 tonn skrot i Puddefjorden. Skrotet som har vorte 
henta opp, har vorte vaska og sortert før det har vorte 
sendt til resirkulering eller gjenvinning. Tidleg i 2017 vart 
det også gjennomført kartlegging og rydding av eksplosiv 
frå krigsdagane frå sjøbotnen utanfor bunkeren, med bistand 
frå Minevåpenet på Haakonsvern. 

Då ryddinga var ferdig, starta arbeidet med å dekkje til den 
ureina sjøbotnen med reine steinmassar. Stein vart motteke 
gratis frå Bane Nor si bygging av jernbanetunnel gjennom 
Ulriken. Det har også vorte brukt massar som absorberer og 

held fast ureininga, til dømes kolmassar. Det har også vorte 
støypt betongmadrassar nokre stader langs land på grunn 
av seglingsdjupet, og at enkelte utsette område har vorte 
erosjonssikra mot vêr og vind. 

I samarbeid med Bergen kommune har Forsvarsbygg rydda 
opp og dekt til eit 25.000 m2 stort område utanfor ubåt-
bunkeren. Det er i snitt dekt til med eit lag på 50 cm reine 
massar i området. Tiltaket vil bli følgt opp med prøvetaking 
og overvaking i Laksevåg for å kontrollere at effekten held 
seg over tid. 

SEDIMENTPROSJEKT HORTEN INDRE HAMN
Horten Indre hamn ligg nord for Horten by. Det er utført 
ei rekkje miljøundersøkingar av botnsedimenta som har 
påvist høge konsentrasjonar av blant anna polyaromatiske 
hydrokarbon (PAH), kvikksølv og bly. Hovudkjelder for 
ureininga i området er verftsaktivitet, industri, avrenning 
frå fyllingar, avløp og meir diffuse utslepp frå nærings- og 
byområde. Forsvaret har hatt verksemd her sidan midten av 
1800-talet. Det er utarbeidd ein heilskapleg tiltaksplan som 
skildrar sedimenttiltak i dei områda der det er uakseptabel 
risiko. Dette utgjer cirka 460 000 m2. Tildekking er vald 
som metode, med unntak av dei områda der det er behov 
for å oppretthalde seglingsdjup (cirka 40 000 m2), der 
det også må mudrast. Planen vart behandla og godkjend i 
kommunestyret i Horten i juni 2016. Horten kommune er 
prosjekteigar og har prosjektleiinga for miljø-oppryddinga. 
Det er etablert ei prosjektgruppe beståande av Forsvarsbygg, 
Horten havnevesen, Horten kommune og Horten Industri-
park AS (HIP). I 2017 har fokuset vore på førebuingar til 
detaljprosjektering. Det er blant anna gjennomført fleire 
botnkartleggingar, og geotekniske vurderingar. Det har også 
vore fokus på å få avklart kostnads-fordeling av tiltaket. 
Endeleg fordeling vil skje i 2018. Tiltaket er forventa å 
starte opp våren 2019.

NATURMILJØ
Forsvarsbygg har ansvar for å vareta naturmangfaldet på 
eigedomane til forsvarssektoren. Dette gjer vi ved å sikre at 
vi har gode rutinar for oppfølging av naturverdiar gjennom 
dagleg drift. Ved utgangen av 2017 har 59 prosent av aktive 
skytefelt ein gjeldande miljøplan og 86 prosent av nasjonale 
festningsverk ein røkteplan for grøntområde. Vi utarbeider 
røkteplanar for enkeltområde der det er kartlagt førekomstar 
av svært sjeldne artar. I 2016 vart ny forskrift om framande 
organismar sett i kraft og nedkjemping av spreiing er no 
prioritert på areala våre. Ei oversikt over status for kartlegging, 
overvaking og røktetiltak med prioritering av tiltak er under 
utarbeiding for alle etablissement. 

Strandrydding har i 2017 vorte gjennomført både på Rauer 
og Trondenes. Dugnadene er støtta av Miljødirektoratet og 
har gått føre seg i samarbeid med høvesvis Kystlotteriet og 
tilsette i Statoil. Det vart samla søppel både på og under 
vatn, og fangsten var stor. På Rauer samla 70 frivillige inn 
25 kubikkmeter søppel på ein dag. 

KULTURMINNE
Forsvarssektoren har eit viktig samfunnsansvar i å ta vare 
på dei nasjonale festningsverka og sørgje for at viktige 
historiske bygg og anlegg er opne og tilgjengelege for ålmenta. 
Festningane vart besøkte av 3,8 millionar menneske i 2017, 
ein auke på 100 000 frå året før.

OPPRYDDING OG SANERING I NEDLAGDE SKYTE- OG 
ØVINGSFELT
Ureining i grunn og sjø er eit viktig miljøaspekt for forsvars-
sektoren, og opprydjing i «gamle miljøsynder» er ei viktig 
oppgåve som Forsvarsbygg utfører. Mange av desse områda 
skal tilbakeførast til bruk for ålmenta etter at Forsvaret si 
verksemd er avslutta. 

MILJØOPPRYDDING I ANDRE NEDLAGDE SKYTE- OG 
ØVINGSFELT
Det vart i 2017 brukt cirka 67 millionar kroner til sanering 
og opprydding av skyte- og øvingsfelt som skal avhendast 
utanom Hjerkinn-prosjektet. Kvenvikmoen var det mest 
kostnadskrevjande prosjektet med ein kostnad på cirka 
31 millionar kroner.

SANERTE SKYTE- OG ØVINGSFELT (SØF) I 2017 
 z Gurulia SØF, Rissa kommune vart påbyrja i 2016 og 

avslutta sanering i 2017. Leigde område blir tilbakeførte 
til grunneigarar. Vassovervaking vil gå føre seg i 2–3 år.

 z Ørskogfjellet i Ørskog kommune vart sanert våren 
2017. Sluttarbeid for tiltaket er under utarbeiding. 
Grunneigedomen er eigd av Staten v/Forsvars- 
departementet og er planlagd selt i 2019.

 z Kjoselvdalen SØF, Tromsø kommune. Vart påbyrja og 
stort sett ferdigstilt i 2017, men på grunn av snø vart dei 
siste arronderingsarbeida utsette til 2018. I tillegg til 
sanering av grunnureining vart eit mindre tal bygg som 
standplassbygg, skivebuer, lager og sperrestillingar, rivne.

 z Kvenvikmoen SØF (som er eit populært turområde i 
Alta) vart rydda hausten 2017. Her vart sju skytebaner 
sanerte og eit mindre tal bygg og konstruksjonar rivne. 
Det står att å rydde ei PVRK-bane og ei handgranatbane i 
2018 før området kan tilbakeleverast til Finnmarkseien-
dommen (FEFO) som er grunneigar.

 z Skarsteindalen i Andøy kommune vart rydda for over-
flate-skrot og eit stort tal bygg og konstruksjonar vart 
rivne. Sanering av ureina grunn er planlagd gjennomført 
i 2019.

NATURMILJØ OG KULTUR-
VERDIAR

Hjerkinn

Skytefeltet på 165 kvadratkilometer skal førast 
tilbake til naturen. Vegar, bygg, målområde, standplassar, 

målbaner og andre sår etter øvingsverksemda til 
Forsvaret gjennom over åtti år, blir fjerna.

DET STØRSTE RYDDEPROSJEKTET I NOREGSHISTORIA

Forsvarsbygg har gjennomført den tolvte ryddesesongen på 
Hjerkinn. Vi held fram den omfattande naturrestaureringa 
på Hjerkinn der eit 165 kvadratkilometer stort skytefelt blir 
gjort om til verneområde i eit av dei mest unike natur-
områda i Nord-Europa. Arbeidet er i rute, og det blir planlagt 
med ny ryddesesong i 2018. I tillegg til sju ryddeveker med 
militær manngard, starta arbeidet med å fjerne vegane i 
skytefeltet i 2017.

Det var derfor stor aktivitet i feltsesongen i år. Militære 
ryddemannskapar heldt fram å fjerne ueksplodert ammuni-
sjon, ammunisjonsrestar, søppel og skrot. I løpet av året er 
heile skytefeltet nesten søkt gjennom to gonger. Totalt er 
det no søkt gjennom 400 km2. Samla sett er 4 351 blind-
gjengarar større enn 20 mm destruerte og nær 505 tonn med 
metallskrot frakta ut av området. Vi konsentrerer no ryddinga 
fram mot avslutninga til dei områda der vi på grunnlag 
av analysane av årlege ryddingar, veit det er gjenverande 
ammunisjonsobjekt.

FJERNING AV VEGAR PÅ HJERKINN 
Gjennom sommaren og hausten 2017 vart vegen inn 
til HFK-sletta, alle vegar og plassar tilknytte Haukberget-
anlegga og store delar av Lille Ringveg tilbakeførte til naturen. 
Vi hadde planlagt dette arbeidet lenge, og det var ein viktig 
milepåle mot målet om at skytefeltet skal vere tilbake-
ført naturen innan 2020. I løpet av sesongen tilbakeførte vi 
over 18 km med veg og køyrespor. Nesten 70 000 m3 med 
massar vart transporterte ut. Områda får på denne måten 

Skytefeltet på 165 kvadratkilometer skal førast 
tilbake til naturen. Vegar, bygg, målområde, standplassar, 

målbaner og andre sår etter øvingsverksemda til 
Forsvaret gjennom over åtti år, blir fjerna.

DET STØRSTE RYDDEPROSJEKTET I NOREGSHISTORIA

høve til å ta seg tilbake tilnærma slik som dei var før skyte-
feltet vart etablert. Fjerninga av veg er meir enn å fjerne 
massar. Arbeida går føre seg etter økologiske prinsipp der 
Forsvarsbygg hjelper naturen i gang med å ta tilbake det 
gamle skytefeltet. 

Neste sesong held fram arbeidet, både med manngard og 
blindgjengarrydding, i tillegg til at fleire av vegane vil bli 
fjerna. I 2018 skal vegstrekninga gjennom den naturskjønne 
Grøndalen tilbakeførast. Dette er eit av dei viktigaste natur-
områda å ta vare på i det tidlegare skytefeltet. Grøndalen 
blir truleg del av Dovrefjell-Sunndalsfjella nasjonalpark. 
Dalen har mange viktige naturtypar og er eit leveområde 
for mange plante- og dyreartar. Oppgåva med å gjenskape 
naturlege terrengformer ved å revegetere landskapet og 
leggje til rette for vidare naturleg gjenvekst, blir både 
krevjande og spennande.

INTERNASJONAL MERKSEMD 
Miljøkompetansen til Forsvarsbygg er etterspurt, både 
nasjonalt og internasjonalt. Miljødirektoratet, saman med 
ein miljødelegasjon frå Kina, besøkte Hjerkinn for å hauste 
røynsler og høyre om korleis det gamle skytefeltet skal 
tilbakeførast til naturen. Denne kunnskapen skulle dei ta 
vidare i arbeidet med å reparere jordskjelvskadar i heimlandet. 
Delegasjonen var spesielt oppteken av korleis vi måler 
resultata vi oppnår, altså kva vi bruker som referanse-
tilstand når vi tilbakefører vegar og anlegg, og kva slags 
ulike artar av vegetasjon som finst og som vi har planta ut.

Kulturminne i 
skyte- og øvings-

felt

Det raude korset beskyttar i krig. Blue shield gjer det 
same for kulturminne. Vi er først i Noreg med merking.

BESKYTTAR KULTURVERDIAR I KRIG

Det raude korset beskyttar i krig. Blue shield gjer det 
same for kulturminne. Vi er først i Noreg med merking.

BESKYTTAR KULTURVERDIAR I KRIG

Føremålet med prosjektet er at krav til forsvarssektoren i 
samsvar med kulturminnelova, inkludert samiske kulturminne, 
skal vere oppfylt. Dette gjer forsvarssektoren i stand til å 
gjennomføre øving, vedlikehald og tiltak i skyte- og øvings-
felta i landet utan risiko for å øydeleggje verna objekt. 
Dokumentasjon og fysisk merking fremjar også formidling 
av kunnskap om områda som skyte- og øvingsfelt er del 
av. Det styrkjer også evna vår til miljøriktig planlegging og 
forsvarleg forvaltning. 

Styringsmål for prosjekt består av gjennomføring av manglande 
kartleggingar, tiltak og planar i felt. Vurdering av behov, 
og gjennomføring av sikring mot skade eller forfall, skjer 
ved kartfesting, fysisk merking og utarbeiding av planar 
for oppsyn og røkt. I tilfelle der det blir avdekt konfliktar 
mellom Forsvaret sitt øvingsbehov og vern, vurderer og 
søkjer ein om frigjeving gjennom nærare dokumentasjon og 
eventuelt utgraving. 

Forsvarsbygg forvaltar pr. i dag 62 aktive skyte- og øvings-
felt, inkludert område leigde inn frå andre. Ut i frå storleiken 
på og bruksmønsteret for felta er målet å kartleggje og 
vurdere sikringsbehov for 75 prosent av porteføljen, det vil 
seie 46 felt. 23 av felta er tidlegare kartlagt i samsvar med 
kulturminnelova som ledd i reguleringsprosessar. Prosjektet 

skal vareta kartlegging av dei resterande 23 felta, og i tillegg 
gjennomføre ei vurdering av sikringsbehov for alle felt. 
Det mest sentrale sikringstiltaket er å sørgje for at objekta 
går fram i kartgrunnlag for produksjon av øvingskart og at 
informasjonen er tilgjengeleg i samband med planlegging 
av tiltak. Der det er påkravd, blir sikringstiltak sette i verk, 
til dømes gjennom merking i terreng. 

Ved merking i terreng blir internasjonalt anerkjent skilting 
kalla «Blue Shield» nytta. Merket indikerer at objektet eller 
bygget har eit særleg vern i samsvar med «andre protokoll 
til Haag-konvensjonen av 2016». Protokollen gjer tydeleg 
plikter og ansvar i væpna konfliktar og set krav om vern av 
kulturverdiar. Desse skal merkjast med det blå skjoldet. 

Det er utarbeidd ein plan for å gjennomføre kartlegging av 
23 skyte- og øvingsfelt innan 2020.

Pågåande FoU-prosjekt gjev stadig ny kunnskap. På områ-
det støy undersøkjer vi blant anna korleis meteorologien 
påverkar variasjonen i støynivået, kor plagsamt det er å bu 
i nærleiken av skyte- og øvingsfelt og korleis støyberek-
ningsmetodane kan forbetrsat.  

Forsvarsbygg har i samarbeid med Transportøkonomisk in-
stitutt, gjennomført ei rekkje undersøkingar i nærområdet 
til Setermoen skyte- og øvingsfelt. Føremålet med under-
søkingane er å sjå på samanhengen mellom støyplage og 
støynivå frå tunge våpen som er langt mindre dokumentert 
enn tilsvarande samanheng for lette våpen.

I det langsiktige arbeidet med ein ny, forbetra berek-
ningsmetode for skytestøy er det, basert på eit etablert 
internasjonal samarbeid, konkludert med kva som er den 
mest føremålstenlege vegen vidare. I eit planlagt framhald 
av prosjektet skal ein nyutvikla metodikk for refleksjon 
frå skog og fjellsider, og ikkje-lineære vind- og tempera-
tur-gradientar, leggjast til rette for den nordiske støybe-
rekningsmetoden Nord 2000. Til slutt skal denne forbetra 
metoden implementerast i Forsvarsbygg sitt bereknings-
program, MilNoise.

FoU innanfor ureiningsproblematikk har vore viktig for 
Forsvarsbygg i mange år, og vi jobbar tett med Forsvarets 
forskingsinstitutt og andre offentlege og private aktørar. 
I 2017 har det vore fokus på kostnadseffektive tiltaksløysin-
gar for å redusere metallavrenning frå skyte- og øvingsfelt. 
Arbeida har blant anna bestått av å kartleggje og nytte 
lokale massar til infiltrasjon, vurdere biotilgjenge av metal-
lureining i vatn, og i tillegg vurdering av helserisikoen for 
sau og kyr ved beiting i skyte- og øvingsfelt. FoU-resultata 
viser at lokale lausmassar i skyte- og øvingsfelt i større grad 
kan utnyttast til vassreinsing enn det som er tilfelle i dag. 
FoU-resultata viser så langt at praksisen med beiting i norske 
skyte- og øvingsfelt er trygg. 

Forsvarsbygg samarbeider også med dei nordiske landa om 
miljøkonsekvensar ved bruk av tunge våpen. Målsetjinga 
er å få på plass ein “best practice”-rettleiar for å redusere 
miljøpåverknad ved øving med desse våpna. Det er viktig å 
samarbeide med andre land for å få eit større grunnlag og 
for å heve kompetansen.

FORSKING OG UTVIKLING 
(FOU)

MILJØSAMARBEID I, OG 
UTANFOR, SEKTOREN


NORDISK FORSVARSBYGG OG HEAVY WEAPONS 
I tre år har det gått føre seg eit samarbeid gjennom Nordisk 
Forsvarsbygg med å samanstille kunnskap om god praksis 
og tekniske løysingar for å redusere miljøbelastninga knytt 
til bruk av tunge våpen i militære skytefelt. I september 
2017 vart den siste av i alt seks workshops halden i Oslo. 
Her var representantar frå Forsvaret og miljø-forvaltninga 
i Noreg til stades. Prosjektet vart initiert av Finland og har 
hatt deltakarar frå Noreg, Danmark, Sverige, Canada og USA. 
Endeleg rapport frå samarbeidet vil bli ferdigstilt i 2018. 

TVERRSEKTORIELT SAMARBEID PÅ NATURMILJØ 
Miljøforvaltninga har tradisjon for tverrsektorielt samarbeid 
for å forvalte naturmangfaldet på best mogleg måte. Som 
ei oppfølging av St. Meld. 14 (2015-2016) Natur for livet – 
Norsk handlingsplan for naturmangfold, har Forsvarsbygg 
delteke i referansegruppa for to prosjekt som vart avslutta 
i 2017. Dette gjeld fagsystem for fastsetjing av god økologisk 
tilstand og faggrunnlag for nasjonal strategi for villbier og 
andre pollinerande insekt. Forsvarsbygg bidrog med røynsler 
frå eigen sektor. 

I tillegg vart det hausten 2017 sett ned tre nye tverrsekto-
rielle arbeidspakker som også har sitt utspring i nemnde 
stortingsmelding og som Forsvarsbygg er beden om å ta del i: 

 z ETABLERING AV ØKOLOGISK GRUNNKART 
Målsetnaden er ei nasjonal, felles samling av kartdata 
som gjev kunnskap om kvar i landet vi finn ulike natur-
typar og artar og miljøvariablane som ligg til grunn 
for desse. Gruppa avklarer på gjevne kriterium kva 
for nokre kartlag som skal vere med eller forbetrast i 
økologisk grunnkart. Eigarskap til primærdatasetta skal 
klargjerast, og sektorane som fangar data, forvaltar og 
formidlar data skal samkøyre aktivitetane sine. Forventa 
varigheit er 3–5 år.

 z AVGJERDSGRUNNLAG OM VERKEMIDDEL FOR Å 
VARETA TRUA NATUR 
Prosjektet skal vurdere om dagens sektorverkemiddel 
er eigna for å vareta trua artar og naturtypar. 
I kva grad det kan vere aktuelt med endring av verke-
midla eller bruken innanfor dagens rammer, skal også 
vurderast. Det skal utarbeidast avgjerdsgrunnlag for 
cirka 90 artar og 40 naturtypar i løpet av 2018. Arbeid i 
2017 har vore knytt til utlysing av ekstern bistand.

 z EIN SAMLA PRIORITERT TILTAKSPLAN MOT  
FRAMANDE SKADELEGE ORGANISMAR
Planen skal leverast innan utgangen av 2018. 
Forsvarsbygg deltek i fire av seks arbeidsgrupper. 

